
மந்தா³ர-கல்ப-ஹரிசந்த³ந-பாரிஜாத-
மத்⁴யே ஶஶாங்க-மணிமண்டி³த-வேதி³ஸம்ஸ்தே² ।

அர்தே⁴ந்து³-மௌலி-ஸுலலாட-ஷட³ர்த⁴நேத்ரே
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 1॥

கேயூர-ஹார-கடாங்க³த³ -கர்ணபூரே
காஞ்சீ கலாப-மணிகாந்த-லஸத்³து³கூலே ।

து³க்³தா⁴-ऽந்நபாத்ர-வர-காஞ்சந-த³ர்விஹஸ்தே
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 2॥

ஆலீ-கத³ம்ப³-பரிஸேவித-பார்ஶ்வபா⁴கே³
ஶக்ராதி³பி⁴-முகுலிதாஞ்ஜலிபி: ⁴ புரஸ்தாத் ।

தே³வி! த்வதீ³ய-சரணௌ ஶரணம் ப்ரபத்³யே
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 3॥

க³ந்த⁴ர்வ-தே³வ-ரு’ஷிநாரத³-கௌஶிகாऽத்ரி
வ்யாஸா-ऽம்வரீஷ -கலஶோத்³ப⁴வ -கஶ்யபாத்³யா: ।

ப⁴க்த்யா ஸ்துவந்தி நிக³மாऽऽக³ம-ஸூக்தமந்த்ரை-
ர்பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 4॥

லீலாவசாம்ஸி தவ தே³வி!ரு’கா³தி³வேதா:³
ஸ்ரு’ஷ்ட்யாதி³-கர்மரசநா ப⁴வதீ³ய-சேஷ்டா ।

த்வத்தேஜஸா ஜக³தி³த³ம் ப்ரதிபா⁴தி நித்யம்
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 5॥

ஶப்³தா³த்மிகே ஶஶிகலாப⁴ரணார்த⁴தே³ஹே
ஶம்போ⁴ருரஸ்த²ல -நிகேதந -நித்யவாஸே ।

தா³ரித்³ர்யது:³க²-ப⁴யஹாரிணி கா த்வத³ந்யா
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 6॥

ஸந்த்⁴யாத்ரயே ஸகல-பூ⁴ஸுர-ஸேவ்யமாநே
ஸ்வாஹா ஸ்வதா⁴மி பித்ரு’தே³வக³ணார்திஹந்த்ரீ ।

ஜாயா:ஸுதா: பரிஜநாதித²யோऽந்நகாமா:
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 7॥

ஸத்³ப⁴க்தகல்பலதிகே பு⁴வநைகவந்த்³யே
பூ⁴தேஶ -ஹ்ரு’த்கமலமக்³ந -குசாக்³ரப்⁴ரு’ங்கே³
காருண்யபூர்ணநயநே கிமுபேக்ஷஸே மாம்
பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 8॥
அம்ப³! த்வதீ³ய -சரணாம்பு³ஜஸம்ஶ்ரயேண

வ்ரஹ்மாத³யோऽப்யவிகலாம் ஶ்ரியமாஶ்ரயந்தே ।
தஸ்மாத³ஹம் தவ நதோऽஸ்மி பதா³ரவிந்த³ம்

பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 9॥
ஏகாக்³ரமூலநிலயஸ்ய மஹேஶ்வரஸ்ய

ப்ராணேஶ்வரீ ப்ரணத-ப⁴க்தஜநாய ஶீக்⁴ரம் ।
காமாக்ஷி-ரக்ஷித-ஜக³த்-த்ரிதயேऽந்நபூர்ணே!

பி⁴க்ஷாம் ப்ரதே³ஹி கி³ரிஜே!க்ஷுதி⁴தாய மஹ்யம் ॥ 10॥
ப⁴க்த்யா பட²ந்தி கி³ரிஜா-த³ஶகம் ப்ரபா⁴தே

மோக்ஷார்தி²நோ ப³ஹுஜநா: ப்ரதி²தோऽந்நகாமா: ।
ப்ரீதா மஹேஶவநிதா ஹிமஶைலகந்யா

தேஷாம் த³தா³தி ஸுதராம் மநஸேப்ஸிதாநி ॥ 11॥
இதி ஶ்ரீஶங்கராசார்யவிரசிதமந்நபூர்ணாஸ்தோத்ரம் ஸம்பூர்ணம் ।

